Məşğulluq və əməkhaqqı
Metodoloji  izahlar

Bu bölmədə muzdla işləyənlərin sayı, əməkhaqqı, əmək şəraiti və istehsalatda bədbəxt hadisələr haqqında və dövlət qulluğunun vəzifələrində çalışan işçilərin cins və yaş qrupları üzrə məlumatlar öz əksini tapmışdır. 

Muzdla işləyənlər - Azərbaycan Respublikasının Əmək Məcəlləsinə uyğun olaraq işəgötürənlə əmək müqaviləsi (kontrakt) bağlayaraq, müvafiq iş yerlərində əmək fəaliyyətini əməkhaqqı müqabilində yerinə yetirən şəxslərdir.
Əlverişli olmayan əmək şəraitində çalışan işçilərin sayına iş yerində sanitariya-gigiyena normalarına cavab verməyən şəraitdə işləyənlər, əmək şəraiti ağır və zərərli olan işlərdə və iqlim şəraitinə görə işləmək üçün əlverişli olmayan iş yerlərində işləyənlər və əməyin təhlükəsizliyi tələblərinə uyğun olmayan avadanlıqlarda işləyənlər daxil edilir. Bu göstərici iqtisadiyyatın sənaye, tikinti, nəqliyyat və anbar təsərrüfatı, informasiya və rabitə sahələrini əhatə edir.



Dövlət qulluğunun vəzifələrini tutmuş işçilər - Azərbaycan Respublikası Prezidentinin 2003-cü il 4 avqust tarixli 911 nömrəli Fərmanı ilə təsdiq edilmiş inzibati və yardımçı vəzifələrin Təsnifat Toplusu əsasında dövlət qulluğu kateqoriyasına aid edilən işçilərdir.



Orta aylıq nominal əməkhaqqı hesablanmış əməkhaqqı fondunun (vergilər və sosial ödəmələr daxil olmaqla) faktiki işləmiş işçilərin orta siyahı sayına (sosial və ödənişsiz məzuniyyətdə olan şəxslər istisna olmaqla) bölünməsi ilə müəyyən edilir.
